
PERUTUSAN YANG DIPERTUA

Assalamualaikum warahmatullahi wabarakatuh dan salam sejahtera

%Ihamdulillah, setinggi-tinggi kesyukuran dipanjatkan ke hadrat Allah SWT kerana dengan limpah kurnia-Nya, Majlis
Daerah Kerian terus melakar kemajuan yang membanggakan sepanjang separuh pertama tahun 2026. Segala
pencapaian yang diraih merupakan manifestasi komitmen berterusan seluruh kakitangan MDK dalam
memperkukuh sistem penyampaian perkhidmatan awam, memperkasakan tadbir urus organisasi serta memacu
pembangunan daerah yang lebih progresif, mampan dan berdaya saing.

gepanjang enam bulan pertama tahun 2026, pelbagai inisiatif strategik berjaya dilaksanakan selaras dengan
aspirasi Malaysia MADANI dan agenda pembangunan negeri. Pengiktirafan yang diterima dalam pelaksanaan
Reformasi Kerenah Birokrasi (RKB), usaha memperkasa pendigitalan perkhidmatan, pembangunan bandar pintar,
pengukuhan sistem pengurusan berkualiti serta pelaksanaan pelbagai program pembangunan komuniti menjadi
bukti bahawa MDK sentiasa komited untuk bergerak seiring dengan kehendak semasa dan memenuhi ekspektasi
rakyat.

@i sebalik setiap kejayaan yang dicapai, terserlah semangat kerja berpasukan, profesionalisme dan iltizam tinggi
seluruh warga MDK yang sentiasa mendukung budaya kerja berprestasi tinggi. Saya percaya kecemerlangan
sesebuah organisasi bukan sahaja diukur melalui pengiktirafan yang diterima, bahkan melalui keupayaannya
memberikan impak yang signifikan kepada kesejahteraan masyarakat serta pembangunan daerah secara
menyeluruh.

9usteru, saya menyeru agar momentum kecemerlangan ini terus diperkasakan melalui budaya inovasi, integriti dan
kolaborasi strategik dalam setiap aspek penyampaian perkhidmatan. Semoga segala usaha yang dilaksanakan
akan terus menjadi pemangkin kepada kemajuan Daerah Kerian sebagai sebuah daerah yang inklusif, mampan dan
berdaya huni demi kesejahteraan rakyat.

%khir kata, saya merakamkan setinggi-tinggi penghargaan dan ucapan terima kasih kepada seluruh warga kerja
Maijlis Daerah Kerian, Ahli Majlis, jabatan serta agensi kerajaan, rakan-rakan strategik dan seluruh komuniti yang
sentiasa memberikan komitmen serta sokongan padu dalam menjayakan agenda pembangunan daerah. Semoga
segala usaha murniini terus diberkati dan membuahkan kejayaan yang lebih gemilang pada masa hadapan.

gekian, terima kasih.

"KERIAN PINTAR, LESTARIDAN SEJAHTERA”

HELMIBIN YUSOF@JUSOH, PCM, AMP
Yang Dipertua
Maijlis Daerah Kerian

KONVENSYEN INTEGRITI DAN ANTIRASUAH PERAK
SEJAHTERA 2026 (KIAPS 2026) DAN MAJLIS PELUNCURAN
PROGRAM KEEP MALAYSIA CLEAN (KMC) PERINGKAT
NEGERIPERAK

¢ Dewan Bankuet, Bangunan Perak Darul Ridzuan, Perak |
26 Januari2026

Maijlis Daerah Kerian (MDK) telah menyertai Konvensyen Integriti dan
Antirasuah Perak Sejahtera 2026 (KIAPS 2026) serta Majlis Peluncuran
Program Keep Malaysia Clean (KMC) Peringkat Negeri Perak yang
dirasmikan oleh YAB Dato' Seri Saarani bin Mohamad, Menteri Besar
Perak.

Dalam majlis tersebut, MDK menerima Sijil Amalan Tatakelola
Cemerlang Tahun 2024/2025 sebagai pengiktirafan terhadap komitmen
dalam membudayakan integriti dan tadbir urus cemerlang. MDK diwakili
oleh Yang Dipertua, Tuan Helmi bin Yusof@Jusoh,
Setiausaha Majlis, Puan Norhafisah binti Haji Mohamad, serta

ketua-ketuajabatan. PERAK SEJAHTERA T'AHUN’ 2026

(KI’APS 2026)

PEJABAT 8 RAJAAN NEGER] PERAK

AUDIT PENILAIAN ANUGERAH ROSA-SINESIS-
PENARAFAN TAMAN AWAM

® Pinggiran Sungai Kerian, Parit Buntar, Perak | |
9 dan 10 Februari 2026

Maijlis Daerah Kerian (MDK) telah menerima kunjungan panel penilai
Anugerah Rosa-Sinesis bagi menilai pengurusan taman awam dan
kawasan hijau yang dibangunkan selaras dengan aspek kelestarian,
rekreasi serta kesejahteraan komuniti.

Sesi penilaian diketuai oleh Encik Abdul Rahman bin Hussain bersama
barisan panel profesional, dan diiringi oleh Setiausaha MDK, Puan
Norhafisah binti Haji Mohamad serta beberapa orang pegawai MDK.
Penilaian ini merupakan sebahagian daripada usaha mengiktiraf Pihak
Berkuasa Tempatan yang cemerlang dalam pengurusan taman awam dan
kawasan hijau secara mampan.




MAJLIS AMANAT MENTERI KPKT 2026

® Parit Buntar, Perak | 20 Januari 2026

Barisan pengurusan tertinggi dan kakitangan Majlis Daerah Kerian (MDK) telah
mengikuti siaran langsung Majlis Amanat Tahun Baharu 2026 Kementerian
Perumahan dan Kerajaan Tempatan (KPKT) yang disampaikan oleh Menteri
Perumahan dan Kerajaan Tempatan, YB Tuan Nga Kor Ming.

Amanat tersebut menekankan hala tuju KPKT dalam memperkukuh
penyampaian perkhidmatan awam, tadbir urus bersepadu serta kesejahteraan
rakyat. Pada majlis yang sama, YB Menteri turut memperkenalkan iltizam
ABCDT yang mengangkat nilai Amanah, Bersih, Cekap, Disiplin dan Team
sebagai panduan kerja warga KPKT dan Pihak Berkuasa Tempatan (PBT).

PERAK SEJAHTERA 2030: STATE
LEADERSHIP RETREAT 2026

® Birkin International Hotel, Melakal |
4hingga 6 Februari2026

Majlis Daerah Kerian (MDK) telah menyertai program
anjuran Kerajaan Negeri Perak yang menghimpunkan
Ahli Majlis Mesyuarat Kerajaan Negeri, ketua-ketua
jabatan, Pihak Berkuasa Tempatan, badan berkanun,
syarikat berkaitan kerajaan serta agensi berkaitan. MDK
diwakili oleh Yang Dipertua, Tuan Helmi bin Yusof@Jusoh
bersama seorang pegawai.

Program ini memberi fokus kepada hala tuju pelaksanaan
agenda Perak Sejahtera 2030 menerusi pembentangan
bertemakan Melangkaui Kejayaan, Membina Lonjakan
Keyakinan serta ucaptama YAB Menteri Besar Perak
yang menekankan kepimpinan bersepadu, budaya
inovasi dan kerjasama strategik bagi memacu

pembangunan negeri.



MAJLIS PENGIKTIRAFAN REFORMASI KERENAH
BIROKRASI(RKB) 2026

‘CEFORMASI

KERENAH BROKRAS

® Putrajaya | 29 Jun 2026

Maijlis Pengiktirafan Reformasi Kerenah Birokrasi (RKB) 2026
yang berlangsung di Pusat Konvensyen Antarabangsa
Putrajaya (PICC) telah disempurnakan oleh Ketua Setiausaha
Negara, YBhg. Tan Sri Shamsul Azri bin Abu Bakar.

Dalam majlis tersebut, Majlis Daerah Kerian (MDK) telah
menerima Sijil Penghargaan Kategori Projek Berpotensi Tinggi .)_‘_'
menerusi inisiatif mempercepatkan proses kelulusan z? A
permohonan pelan pemajuan aktiviti kolam penternakan

akuakultur sedia ada yang berjaya mengurangkan tempoh —
pemprosesan daripada 99 hari kepada hanya 25 hari.

MDK diwakili oleh Yang Dipertua, Tuan Helmi bin Yusof@Jusoh,
bersama Ketua Jabatan Perancangan Bandar dan Landskap,
TPr. Haji Anas bin Dolah. Pengiktirafan ini membuktikan
komitmen MDK dalam memperkukuh penyampaian
perkhidmatan awam yang lebih cekap, pantas dan berkesan.

KERENAH BIRO
Ko Sl Komegfio

SESI LIBAT URUS LAWATAN PBT RINTIS BAGI PEMBANGUNAN
SISTEMONESTOP CENTRE(OSC) PELESENAN

? Bilik Alamanda, Maijlis Daerah Kerian, Parit Buntar, Perak |
31Mac 2026

Majlis Daerah Kerian (MDK) telah menerima kunjungan Jabatan Kerajaan
Tempatan (JKT) bagi Sesi Libat Urus Lawatan PBT Rintis Pembangunan Sistem
One Stop Centre (OSC) Pelesenan.

Sistem OSC Pelesenan merupakan inisiatif transformasi digital yang
membolehkan proses permohonan dan kelulusan lesen dilaksanakan secara
dalam talian bagi memperkasa penyampaian perkhidmatan di peringkat Pihak
Berkuasa Tempatan (PBT). Pelaksanaan projek ini dijangka mengambil masa
selama 24 bulan.

Sesi ini dipengerusikan oleh Setiausaha MDK, Puan Norhafisah binti Haiji
Mohamad serta dihadiri oleh pegawai dan anggota keria Bahagian Pelesenan
serta Bahagian Teknologi Maklumat MDK

PENGUKUHAN PENGURUSAN UTILITIDAN PEMBANGUNAN TERANCANG DI KERIAN

® Dewan Merdeka, ParitBuntar, Perak | 13 Februari2026

Koridor Utiliti Darul Ridzuan Sdn. Bhd. (KUDR) telah memeterai Memorandum Persefahaman (MoU) bersama Majlis
Daerah Kerian (MDK) bagi memperkukuh tadbir urus pemasangan dan pengurusan infrastruktur utiliti di Negeri
Perak. Kerjasama ini menjadikan MDK sebagai Pihak Berkuasa Tempatan (PBT) pertama bagi tahun 2026 yang
menjalinkan kerjasama rasmi bersama KUDR.

Maijlis ini dihadiri oleh Yang Berhormat Puan Sandrea Ng Shy Ching, Pengerusi Jawatankuasa Perumahan dan
Kerajaan Tempatan Negeri Perak, Yang Dipertua Majlis Daerah Kerian, Tuan Helmi bin Yusof@Jusoh; Ketua
Eksekutif Perbadanan Kemajuan Negeri Perak (PKNP), Datuk Redza Rafig bin Abdul Razak, Ketua Pegawai
Eksekutif KUDR, Encik Adham Nasri bin Mohamad, Pegawai Daerah Kerian, Tuan Saidi bin Haji Shaari, Setiausaha
Maijlis, Puan Norhafisah binti Haji Mohamad, serta ketua-ketua agensi dan Ahli-ahli Majlis MDK

Maijlis turut disusuli dengan lawatan ke pemasangan Smart Pole di
Taman Pinggiran Sungai Kerian yang merupakan salah satu inisiatif
ke arah pembangunan bandar pintar yang lebih selamat dan efisien.

SESILIBATURUS PERAK ACCELERATIONTRACK (P-ACT)

® AC Hotel by Marriott, Ipoh, Perak | 12 hingga 13
Februari2026

Program ini diadakan sebagai platform penyelarasan, perkongsian
maklumat serta pemerkasaan pelaksanaan inisiatif P-ACT bagi
mempercepatkan proses pembangunan dan pelaburan negeri.

Ketua Jabatan Perancangan Bandar dan Landskap, TPr. Anas bin Dolah
telah dijemput berkongsi pengalaman berhubung pelaksanaan inisiatif
Kerian Green Lane (KGL), khususnya dalam proses Kebenaran Merancang
bagi projek Kerian Integrated Green Industrial Park (KIGIP). Perkongsian
tersebut menekankan aspek kecekapan proses kerja, penyelarasan
dalaman serta komitmen jabatan dalam memastikan penyampaian
perkhidmatan yang pantas, telus dan berintegriti



PROGRAM MESRA HARI BERTEMU PELANGGAN
DAERAHKERIAN

¢ KompleksPentadbiran DaerahKerian, Pekan Baru, Parit Buntar, Perak |
4Mei2026

Kerajaan Negeri Perak telah memilih Daerah Kerian sebagai lokasi pertama
penganjuran Program MESRA Hari Bertemu Pelanggan (HBP) Kerajaan
Negeri Perak bagi tahun 2026. Program ini menjadi platform interaksi
secara langsung antara rakyat dan YAB Menteri Besar Perak dalam
menyampaikan pandangan, aduan serta isu berkaitan perkhidmatan.

Maijlis Daerah Kerian (MDK) turut menyertai program ini yang diwakili oleh
Yang Dipertua Majlis Daerah Kerian dan Setiausaha Majlis Daerah Kerian.
Penyertaan ini membolehkan MDK menerima maklum balas daripada
masyarakat sebagai usaha berterusan mempertingkatkan penyampaian
perkhidmatan kepada komuniti.

® Ban Pecah, Tanjong Piandang, Perak | 4 Mei 2026

Pengerusi Jawatankuasa Pelancongan, Industri, Pelaburan dan
Pembangunan Koridor Negeri Perak, YB Encik Loh Sze Yee telah
mengadakan lawatan ke kawasan eko pelancongan Ban Pecah bagi
mendapatkan maklum balas berkaitan impak sektor pelancongan di
Daerah Kerian.

Lawatan tersebut turut disertai oleh Yang Dipertua MDK, Tuan Helmi bin
Yusof@Jusoh, Setiausaha MDK, Puan Norhafisah binti Haji Mohamad
serta wakil agensi dan ketua jabatan MDK. YB Exco turut meninjau kiosk
perniagaan MDK dan pasar terapung di bawah Program Sejati Madani
serta melawat Bunga Rizani Resort bagi melihat perkembangan sektor
penginapan di kawasan tersebut.

LAWATAN KSU MOTAC KE PULAU KALUMPANG

® Selingsing, Perak | 7 Mei 2026

Ketua Setiausaha Kementerian Pelancongan, Seni dan Budaya (MOTAC),
YBhg. Dato' Shaharuddin bin Abu Sohot telah mengadakan lawatan ke Pulau
Kalumpang, Mukim Selingsing bagi meninjau potensi pelancongan di kawasan
berkenaan.

Lawatan tersebut turut disertai oleh Pegawai Daerah Kerian, Tuan Saidi bin Haji
Shaari, Yang Dipertua MDK, Tuan Helmi bin Yusof@Jusoh; wakil Jabatan
Perhutanan, Jabatan Warisan serta Penghulu Mukim Selingsing. Lawatan ini
bertujuan mengenal pasti projek berpotensi untuk dibangunkan serta keperluan
penyelenggaraan dan penambahbaikan infrastruktur sedia ada bagi
menyokong perkembangan sektor pelancongan.

LAWATAN KERJA YB EXCO PELANCONGAN KE
PULAU KALUMPANG

? selingsing, Perak | 23Jun2026

YB Tuan Loh Sze Yee, Pengerusi Jawatankuasa Pelancongan, Pelaburan,
Industri dan Pembangunan Koridor Negeri Perak telah mengadakan lawatan
kerja ke Pulau Kalumpang bersama wakil Jabatan Perhutanan Negeri Perak,
Pejabat Daerah dan Tanah Kerian, Majlis Daerah Kerian, Bahagian Kerajaan | |
Tempatan SUK Perak serta MOTAC Perak.

Lawatan tersebut bertujuan meninjau potensi Pulau Kalumpang untuk =
diketengahkan sebagai salah satu produk pelancongan berpotensi di Daerah
Kerian.



SESI TURUN PADANG DAN PERBINCANGAN BERKAITAN KEPERLUAN ANJAKAN BAGI
PEMBANGUNAN KOLAM TERNAKAN UDANG/IKAN DI PERSISIR PANTAI DAERAH
KERIAN

® Kerian, Perak | 6 Januari 2026

Satu sesi turun padang dan perbincangan berkaitan keperluan aniakan pembangunan kolam ternakan udang dan
ikan di pesisir pantai Daerah Kerian telah diadakan bagi menilai keadaan semasa serta mendapatkan pandangan
pihak berkepentingan.

Lawatan tersebut diketuai oleh Yang Dipertua MDK, Tuan Helmi bin Yusof@Jusoh bersama Pengarah Jabatan
Pengairan dan Saliran Negeri Perak, YBrs. Ir. Dr. Asnor Muizan bin Dato' Haji Ishak, wakil PLANMalaysia Perak,
agensi berkaitan serta pengurusan tertinggi MDK.

Sesi ini bertujuan menilai aspek teknikal, kelestarian alam sekitar, keselamatan pesisir pantai dan kesejahteraan
komuniti dalam menvokong pembangunan sektor akuakultur selaras dengan aspirasi Ekonomi Biru dan agenda
Perak Sejahtera 2030. Perbincangan turut melibatkan pengusaha kolam ternakan, pihak perunding serta agensi
berkaitan bagi membincangkan cadangan dan tindakan susulan.

Turut menvertai perbincangan secara dalam talian ialah
Pengarah Pejabat Tanah dan Galian Negeri Perak, YBhg. Dato'
Mohamad Fariz bin Mohamad.

® ParitBuntardanBagan Serai,Perak | 17 Mac 2026

Program turun padang melibatkan pemantauan dan pemeriksaan
perniagaan serta peninjauan aliran trafik di kawasan Pusat Bandar Parit
Buntar dan Bagan Serai telah dilaksanakan sempena sambutan Aidilfitri.
Operasi yang diketuai oleh Setiausaha MDK, Puan Norhafisah binti Haji
Mohamad bersama Ketua Jabatan Penguatkuasaan, Ketua Bahagian
Pelesenan serta anggota kerja berkaitan bertujuan memastikan
pematuhan peraturan perniagaan dan kelancaran trafik.

Hasil pemeriksaan mendapati dua penjaja bunga api menjalankan
perniagaan tanpa lesen MDK dan telah dikenakan kompaun serta
diarahkan menutup operasi. Teguran turut diberikan kepada beberapa
penjaja makanan berkaitan aspek kebersihan premis.

TURUNPADANGPERMASALAHANBANJIRKILAT

® TamanKerian Tambahan, ParitBuntar, Perak | 10 April2026

Yang Dipertua Majlis Daerah Kerian (MDK), Tuan Helmi bin Yusof@Jusoh
bersama Jabatan Kejuruteraan MDK telah turun padang meninjau isu banjir
kilat yang berlaku di Taman Kerian Tambahan. Sesi tersebut turut memberi
ruang kepada penduduk menyampaikan aduan dan pandangan berkaitan
masalah banjir yang kerap berlaku di kawasan berkenaan.

Antara tindakan segera yang dikenal pasti ialah kerja pembersihan
pembentung, pembukaan semula saliran yang terhalang, pemindahan binaan
yang mengganggu kerja penvelenggaraan serta cadangan pemasangan pam
tambahan. MDK turut akan meneruskan pemantauan dan bekerjasama dengan
Jabatan Pengairan dan Saliran (JPS) bagi meningkatkan langkah pencegahan
banijir.

TURUNPADANGKELOKASIBANJIRKILAT

?® Pekan Baru, Parit Buntar, Perak | 29 Jun 2026

Majlis Daerah Kerian (MDK) telah melaksanakan pemantauan di
sekitar Pekan Baru, Parit Buntar bagi meninjau keadaan paras dan
aliran air di longkang selenggaraan MDK serta pintu air di kawasan
berkenaan.

Pemantauan tersebut turut disertai oleh Ahli Majlis, Encik Razman bin

Ismail; Pengerusi Taman Kerian Putra; Ketua Jabatan Kejuruteraan
serta Ketua Jabatan Kesihatan Persekitaran. MDK sentiasa komited
dalam menangani isu banijir kilat melalui kerja pembersihan longkang
secara berkala serta pengaktifan pam air bagi membantu
melancarkan aliran air dan mengurangkan risiko banijir.



SESI TURUN PADANG DAN PERBINCANGAN MENGENAI
PELANTINDAKANKHAS PEKANLAMAPARITBUNTAR

®Parit Buntar, Perak | 29 April 2026

Maijlis Daerah Kerian (MDK) telah mengadakan sesi turun padang dan
perbincangan berkaitan Pelan Tindakan Khas Pekan Lama Parit Buntar bagi
meninjau keadaan semasa serta mendapatkan pandangan pihak
berkepentingan sebelum pelaksanaan cadangan pembangunan.

Sesi ini diketuai oleh Ketua Jabatan Perancangan Bandar dan Landskap
MDK, TPr. Haji Anas bin Dolah bersama wakil Pejabat Projek Zon Tengah yang
diketuai oleh Puan Rosmiyani binti Che Harun, Pejabat Daerah dan Tanah
Kerian, Jabatan Pengairan dan Saliran serta Jabatan Kerja Raya Daerah
Kerian.

Perbincangan dan lawatan tapak memberi fokus kepada aspek kesesuaian
pembangunan, pengurusan kawasan, pemilikan tanah, lalu lintas, ruang
awam, aktiviti ekonomi serta pemeliharaan elemen warisan bagi memastikan
pembangunan Pekan Lama Parit Buntar lebih terancang dan mampan.

TURUNPADANG (TURPA) MAJLIS DAERAHKERIAN

® Taman Kerian Sentosa, Parit Buntar, Perak | 13 Mei 2026

Yang Dipertua Majlis Daerah Kerian (MDK), Tuan Helmi bin Yusof@Jusoh
telah mengadakan sesi turun padang bersama Jabatan Kejuruteraan,
Bahagian Pelesenan dan Jabatan Kesihatan Persekitaran bagi memantau
kerja penyelenggaraan kolam takungan di Taman Kerian Sentosa.

Lawatan tersebut turut meninjau kerja menaik taraf longkang sedia ada yang
telah diluluskan oleh Kerajaan Negeri Perak sebagai langkah menangani
masalah banjir kilat di kawasan berkenaan.

MAJLIS PERJUMPAAN YANG DIPERTUA BERSAMA WARGA
KERJAMAJLISDAERAHKERIAN. BIL.1ITAHUN 2026

® Dewan Kerian Permai, Parit Buntar, Perak | 3 Februari 2026

Program ini dimulakan dengan tayangan 'recap' pencapaian dan pelaksanaan program sepanjang tahun 2025 Maijlis
Daerah Kerian dan diteruskan dengan ucaptama Yang Dipertua Majlis Daerah Kerian yang menekankan tentang
peningkatan kutipan hasil, penghayatan nilai dan tadbir urus, penyampaian perkhidmatan yang efektif dan efisien
dan amalan menghargai rakan sekerja. Selain daripadaitu, turut diadakan:

® Penyampaian hadiah Pertandingan Kitar Semula Peringkat
warga kerja Majlis Daerah Kerian.

® Penyampaian Anugerah Khas Yang Dipertua untuk peserta
Pertandingan Anugerah Inovasi Peringkat Negeri Perak Tahun
2025 bagi Kategori Anugerah Inovasi Pihak Berkuasa Tempatan
(AIPBT).

® Penyampaian Anugerah Khas Yang Dipertua kepada peserta
Pertandingan Koir Pihak Berkuasa Tempatan Piala YAB Menteri
Besar Perak Tahun 2025.

MESYUARAT MAJLIS BERSAMA JABATAN BIL .1 TAHUN 2026

® Bilik Alamanda, Maijlis Daerah Kerian, Parit Buntar, Perak |
26 Februari 2026

Dalam mesyuarat ini, Yang Dipertua Majlis Daerah Kerian menekankan
keperluan transformasi pengurusan dan tatakelola perkhidmatan awam agar
lebih efisien dan berkesan melalui penambahbaikan aliran kerja,
pengurangan birokrasi, pemanfaatan teknologi serta pengukuhan
pembangunan kapasiti pegawai.

Beliau turut menekankan konsep Hijrah Tatakelola yang menuntut
keberanian melakukan perubahan, kepekaan terhadap tuntutan semasa,

pelaksanaan tugas secara teliti dan komunikasi yang berkesan, selaras
dengan pelarasan gaji 15% bagi pegawai yang menerima opsyen SSPA.

Selain itu, beliau mengingatkan bahawa Anugerah Perkhidmatan
Cemerlang mensyaratkan markah prestasi sekurang-kurangnya 90% serta
lulus tapisan tatatertib. Semua kakitangan juga diseru mengamalkan budaya
kerja cemerlang, berintegriti, menepati masa, mengukuhkan kerjasama dan
tidak menggunakan pengaruh luar dalam urusan pejabat.

ANUGERAH PERKHIDMATAN CEMERLANG & JASAMU

DIKENANG 2025/2026

® Dewan Sebarau, Bukit Merah Laketown Resort, Perak | 21 Mei 2026

Maijlis Daerah Kerian (MDK) telah menganjurkan Majlis Anugerah Perkhidmatan Cemerlang (APC) & Jasamu
Dikenang 2025/2026 yang dihadiri oleh Yang Dipertua MDK, Setiausaha Majlis, Ahli-ahli Majlis, pegawai kanan serta
kakitangan MDK.

Maijlis tersebut menjadi penghargaan kepada warga kerja atas komitmen
dan dedikasi dalam melaksanakan tugas serta menyampaikan
perkhidmatan terbaik kepada masyarakat. Seramai 16 orang kakitangan
menerima Anugerah Perkhidmatan Cemerlang, manakala penghargaan
turut diberikan menerusi penyampaian surat kenaikan pangkat dan sijil
persaraan. Turut disampaikan Anugerah Prestasi Cemerlang Organisasi
(A.P.C.0.) kepada Jabatan Perancangan Bandar dan Landskap, Jabatan
Kejuruteraan dan Bahagian Teknologi Maklumat berdasarkan pencapaian
cemerlang mereka berkaitan penarafan Bandar Pintar Early Adopter 2025,
penarafan Bandar Paling Mampan (kategori maijlis daerah) 2025 dan
pencapaian MURNInets 98.079%.

Maijlis diakhiri dengan cabutan bertuah dan

penyampaian hadiah busana terbaik.

PENERIMA ANUGERAH
PERKHIDMATAN CEMERLANG

MAJLIS PERAKUAN PENERIMAAN JAWATAN SEBAGAI AHLI
MAJLIS, MAJLIS DAERAH KERIAN BAGI TEMPOH 16 MAC
2026 HINGGAT5MAC 2028

| ® Dewan Merdeka, Parit Buntar, Perak | 6 April 2026

Majlis Perakuan Penerimaan Jawatan sebagai Ahli Majlis, Majlis Daerah Kerian
bagi tempoh 16 Mac 2026 hingga 15 Mac 2028 telah berlangsung dengan
pelantikan seramai 19 orang Ahli Majlis baharu. Majlis tersebut telah
disempurnakan di hadapan YB Puan Sandrea Ng Shy Ching, Pengerusi
Jawatankuasa Perumahan dan Kerajaan Tempatan Negeri Perak.

Pelantikan ini merupakan amanah dalam memperkukuh tadbir urus tempatan
serta meningkatkan penyampaian perkhidmatan kepada masyarakat. Semua
Ahli Majlis diharapkan dapat melaksanakan tanggungjawab dengan penuh
integriti, komitmen dan semangat kerjasama demi kesejahteraan serta
pembangunan Daerah Kerian.

Pengurusan MDK merakamkan ucapan tahniah dan selamat menjalankan
tugas kepada semua Ahli Majlis yang dilantik.

MAJLIS ANGKAT SUMPAH PENGAKUAN MENERIMA JAWATAN AHLI MAJLIS MAJLIS
DAERAHKERIANTAHUN 2026

® Parit Buntar, Perak | 29 Jun 2026

Majlis Daerah Kerian (MDK) telah mengadakan Majlis Angkat Sumpah Pengakuan Menerima Jawatan Ahli Majlis di
Bilik Alamanda, Wisma MDK melibatkan tiga orang Ahli Majlis baharu iaitu Cir. Encik P. Sivarajoo a/l Penchilaya, Clr.
Encik Ahmad Qusairi bin Yahya Arif dan Cir. Encik Hari Chandran a/l Sagadaven.

Upacara tersebut telah disempurnakan di hadapan Yang Dipertua MDK, Tuan Helmi bin Yusof@Jusoh serta
disaksikan oleh Setiausaha MDK, Puan Norhafisah binti Haji Mohamad, Ahli-ahli Majlis dan pegawai kanan MDK.

MDK merakamkan ucapan tahniah dan selamat menjalankan tugas kepada ketiga-tiga Ahli Majlis yang dilantik.
Semoga amanah yang diberikan dapat dilaksanakan dengan penuh integriti, dedikasi dan komitmen demi
kepentingan rakyat serta merealisasikan visi Kerian Bandar Pintar, Mampan serta Berdaya Huni untuk
Kesejahteraan Semua.



LAWATAN BERINFORMASI MAJLIS DAERAH KERIAN KE
SURUHANJAYA PENCEGAHAN RASUAH MALAYSIA
(SPRM) NEGERIPERAK

®ipoh, Perak | 4 Februari 2026

Majlis Daerah Kerian (MDK) telah mengadakan lawatan berinformasi ke
Suruhanjaya Pencegahan Rasuah Malaysia (SPRM) Perak melibatkan 14
orang kakitangan daripada pelbagai gred yang diketuai oleh Ketua Unit
Integriti, Encik Mahzan bin Morat.

Delegasi MDK berpeluang meninjau fasiliti utama SPRM Perak seperti Bilik
Rakaman Bervideo (VIR), Bilik Kawad Cam, Lokap SPRM serta Galeri Cura Si
Manjakini. Program turut disusuli dengan sesi taklimat berkaitan fungsi dan
peruntukan Akta SPRM yang disampaikan oleh Puan Yunaisvari a/p
Vengidasalam, Penolong Kanan Penguasa SPRM Perak.

Lawatan ini menjadi medium perkongsian ilmu dalam memperkukuh budava
integriti, meningkatkan kesedaran antirasuah serta mempererat kerjasama
strategik antara MDK dan SPRM Perak.

PELAKSANAAN DIGITAL DOCUMENT MANAGEMENT SYSTEM
(DDMS) - PRA BENGKEL PENGURUSAN FAIL MAJLIS DAERAH
KERIAN

? Bilik Alamanda, Majlis Daerah Kerian, Parit Buntar, Perak |
7April 2026

Maijlis Daerah Kerian (MDK) telah menerima kunjungan Arkib Negara Malaysia
Negeri Perak sempena pelaksanaan Pra Bengkel Pengurusan Fail selaras dengan
inisiatif Digital Document Management System (DDMS). Program ini melibatkan
Yang Dipertua MDK, Tuan Helmi bin Yusof@Jusoh, ketua-ketua jabatan serta lebih
25 orang kakitangan.

Taklimat yang disampaikan oleh Pengarah Arkib Negara Malaysia Negeri Perak,
Puan Shahida binti Mohamad Salleh memberi fokus kepada pelaksanaan DDMS,
pengklasifikasian fail serta pengurusan dokumen mengikut Panduan
Pembangunan Klasifikasi Fail Pejabat Awam. Program diakhiri dengan lawatan ke
bilik fail, bilik registri yang dicadangkan dan ruang penyimpanan fail.



BENGKEL PEMBANGUNAN KLASIFIKASI FAIL MAJLIS
DAERAHKERIAN

: ¢ Bilik Alamanda, Majlis Daerah Kerian, Parit Buntar, Perak |
—— 23hingga 25 April 2026

Maijlis Daerah Kerian (MDK) dengan kerjasama Arkib Negara Malaysia telah
menganjurkan Bengkel Pembangunan Klasifikasi Fail MDK bagi memperkukuh
sistem pengurusan fail selaras dengan pelaksanaan Digital Document
Management System (DDMS) 2.0.

Bengkel ini melibatkan seramai 46 orang peserta terdiri daripada ketua jabatan,
ketua bahagian, ketua unit serta kakitangan pelbagai gred. Para peserta diberi
pendedahan berkaitan penyediaan sistem klasifikasi fail, pengemaskinian
klasifikasi fail urusan am dan fungsi baharu, syarat umum klasifikasi fail dalam
DDMS 2.0 serta kaedah pelupusan rekod sebagai persediaan pelaksanaan
sistem tersebut.

Program ini merupakan langkah penting MDK dalam memperkemas
pengurusan rekod dan meningkatkan kecekapan penyampaian perkhidmatan
melalui pendigitalan.

PEMUSNAHANREKOD AWAMDIMAJLIS DAERAHKERIAN

¢ Pejabat Cawangan Majlis Daerah Kerian, Parit Buntar, Perak |
22Mei2026

Majlis Daerah Kerian (MDK) telah melaksanakan Program
Pemusnahan Rekod Awam melibatkan 83 unit dokumen Jabatan
Khidmat Pengurusan, 1 unit dokumen Jabatan Bangunan serta 8
unitdokumen Jabatan Penilaian dan Pengurusan Harta.

Proses pemusnahan yang dijalankan di tapak pembakaran Pejabat
Cawangan Parit Buntar telah disaksikan oleh Ketua Jabatan
Khidmat Pengurusan,Cik Rose Aniza binti Sadri bersama pegawai
dan staf jabatan terlibat.

Pelaksanaan program ini dibuat setelah mendapat kebenaran
bertulis daripada Arkib Negara Malaysia Negeri Perak selaras
dengan prosedur pengurusan rekod awam. Program ini
membuktikan komitmen MDK dalam memastikan rekod jabatan
diurus secara sistematik, teratur dan mematuhi tatacara yang
ditetapkan.




KARNIVAL SUKAN PERSATUAN PIHAK BERKUASA
TEMPATAN MALAYSIA (MALA) 2026 (ACARA
BADMINTON)

?® Manjung Badminton Arena, Lekir, Sitiawan, Perak |
4 hingga 6 Jun2026

Pasukan Badminton Majlis Daerah Kerian (MDK) telah
menyertai Karnival Sukan Persatuan Pihak Berkuasa
Tempatan Malaysia (MALA) 2026 yang melibatkan
penyertaan 38 Pihak Berkuasa Tempatan (PBT) seluruh
Malaysia.

Pasukan Badminton MDK berjaya muncul Johan Kumpulan B
selepas menewaskan beberapa pasukan PBT sebelum
melangkah ke saingan keseluruhan. MDK menamatkan
kejohanan di tempat keempat setelah tewas kepada Majlis
Bandaraya Diraja Klang dengan keputusan 2-3 dalam
perlawanan penentuan tempat ketiga.

THE4THMALAYSIAMAZEORIENTEERING CHAMPIONSHIP

® Parit Buntar, Perak | 27 Jun 2026

Persatuan Orienteering Malaysia dengan kerjasama Majlis Daerah
Kerian (MDK) telah menganjurkan Kejohanan International
e Orienteering Championship kali ke-4 bertempat di Padang Sintetik

Kejohanan ini berjaya menarik penyertaan seramal 625 peserta dari
seluruh negara. Majlis Penutup dan Penyampaian Hadiah telah
disempurnakan oleh Setiausaha MDK, Puan Norhafisah binti Haji
Mohamad.

Penganjuran kejohanan ini mencerminkan komitmen MDK dalam
menyokong aktiviti sukan serta mempromosikan Daerah Kerian
sebagailokasi penganjuran acara bertaraf antarabangsa.

BANPECAHCOASTALRUNDANPLOGGINGI0KLANGKAH

® Tanjong Piandang, Perak | 14 Jun 2026

Kelab Olahraga Ultra dengan kerjasama Maijlis Daerah Kerian (MDK) telah berjaya menganjurkan Ban Pecah
Coastal Run bertemakan Larian Orang Kampung Paling Kreatif yang mendapat sambutan menggalakkan dengan
penyertaan hampir 4,500 peserta dari seluruh negara.

Pelepasan peserta telah disempurnakan oleh Pegawai Daerah Kerian, Tuan Saidi bin Haji Shaari bersama
Setiausaha MDK, Puan Norhafisah binti Haji Mohamad. Program turut diserikan dengan aktiviti penanaman 30
batang pokok, Plogging dan 10K Langkah sebagai usaha memupuk kesedaran menjaga kebersihan serta
kelestarian alam sekitar.

Melalui program ini, sebanyak 215 kilogram sampah berjaya dikumpulkan, sekali gus memperkukuh imej Ban Pecah
sebagai destinasi pelancongan menarik serta memberi impak positif kepada ekonomi setempat.

KUNJUNGAN RASMI MAJLIS KESELAMATAN NEGARA
NEGERIPERAKKEMAJLISDAERAHKERIAN

? Mdijlis Daerah Kerian, Parit Buntar, Perak | 12 Mei 2026

Maijlis Daerah Kerian (MDK) telah menerima kunjungan rasmi daripada Majlis
Keselamatan Negara (MKN) Negeri Perak yang diketuai oleh Tuan Mohd
Zawawi bin Zakaria, Pengarah Keselamatan Negeri MKN Negeri Perak.

Kunjungan tersebut melibatkan mesyuarat dan sesi perbincangan strategik
berkaitan kolaborasi penganjuran program yang memberi fokus kepada aspek
keselamatan, kesejahteraan komuniti serta penglibatan masyarakat dalam
aktiviti setempat.

Sesi perbincangan yang dipengerusikan oleh Setiausaha MDK, Puan
Norhafisah binti Haji Mohamad, turut dihadiri oleh wakil MDK dan kakitangan
MKN Negeri Perak.

SES| PERKONGSIAN PENYEDIAAN PELAN TINDAKAN BANDAR
PINTARMAJLISDAERAHSELAMA KEMAJLISDAERAHKERIAN

?® Parit Buntar, Perak | 14 Mei 2026

Maijlis Daerah Kerian (MDK) telah menerima kunjungan delegasi Majlis Daerah
Selama yang diketuai oleh Pegawai Perancang Bandar, Encik Mohd Yusri bin
Mohd Yunus bersama pegawai dan kakitangan bagi sesi perbincangan serta
perkongsian berkaitan penyediaan Pelan Tindakan Bandar Pintar.

Sesi yang dipengerusikan oleh Ketua Jabatan Perancangan Bandar dan
Landskap MDK, TPr. Haji Anas bin Dolah memberi fokus kepada pelaksanaan
inisiatif Bandar Pintar termasuk penyediaan dokumentasi, pengumpulan data,
proses penilaian serta pendekatan MDK sehingga berjaya menerima
pengiktirafan Smart City Early Adopter.

Delegasi turut dibawa melawat ke Kerian Digital Command Center (KDCC)
bagi melihat penggunaan teknologi dan sistem pemantauan pintar dalam
menyokong pengurusan bandar di MDK.

ERIAN KURSUS JURUAUDIT DALAMAN ISO 9001:2015 & ISO

37001:2016 MAJLISDAERAHKERIAN

¢ Dewan Merdeka, Parit Buntar, Perak | 26 hingga 28 Jun 2026

Seramai 35 orang peserta daripada Pasukan Juruaudit Dalaman ISO Majlis
Daerah Kerian (MDK) telah mengikuti Kursus Juruaudit Dalaman MS ISO
9001:2015 dan MS I1SO 37001:2016 yang dikendalikan oleh penceramah
SIRIM, Puan Hanida binti Ghazali.

Kursus yang berlangsung selama tiga hari bermula 26 Jun 2026 memberi
pendedahan berkaitan pelaksanaan Audit Dalam ISO, penyediaan senarai
semak audit serta kaedah pelaporan audit melalui sesi pembelajaran,
perbincangan dan pembentangan berkumpulan.

Maijlis penutupan kursus telah disempurnakan oleh Setiausaha MDK pada 28
Jun 2026 serta disusuli penyampaian cenderahati kepada penceramah sebagai
tanda penghargaan.

TAKLIMAT PENGURUSAN BERKAITAN MALAYSIA MADANI,
ELAUN LEBIH MASA DASAR PERGERAKAN GAJI DAN CUTI
TANPAREKOD KELOMPOK

¢ Bilik Alamanda, Maijlis Daerah Kerian, Parit Buntar, Perak |
16 April2026

Majlis Daerah Kerian (MDK) telah mengadakan sesi taklimat pengurusan
berkaitan Malaysia MADANI, elaun lebih masa, cuti tanpa rekod kelompok

serta dasar pergerakan gaji Sistem Saraan Perkhidmatan Awam (SSPA)
kepada kakitangan Jabatan Perancangan Bandar dan Landskap serta
Bahagian Pengurusan Sisa Pepejal dan Pembersihan Awam.

Taklimat ini bertujuan memberi pemahaman berkaitan tatacara
pengurusan, garis panduan semasa serta pelaksanaan dasar kerajaan
yang berkuat kuasa. Sesi turut menjadi platform perbincangan dua hala
antara pihak pengurusan dan kakitangan dalam memperjelas isu
berkaitan pengurusan sumber manusia.




PROGRAM KELAB SUKAN DAN KEBAJIKAN MDK

JANUARI 2026

Penyampaian Sumbangan Khairat Kematian dan
Sumbangan Bencana Kebakaran
16 Januari 2026

Kejohanan Dart Single Apache07 2026
17 Januari 2026

Penyampaian Sumban?an Kebajikan kepada Encik
Annuar bin Abdul Mana
21 Januari 2026

Hari Keluarga Majlis Daerah Kerian
24 Januari 2026

MAC 2026

Program Memasak Bubur Lambuk Kelab Sukan

dan Kebajikan Majlis Daerah Kerian tahun 2026
5Mac 2026

Tazkirah Ramadan Mubarak "Dari Wahyu ke
Perubahan: Menyingkap Hikmah di Sebalik

Ramadan”
9 Mac 2026

Sambutan Hari Wanita Antarabangsa tahun 2026

"Memartabat Wanita, Memperkukuh Negara”
9 Mac 2026

Penyampaian Sumbangan Kebajikan Daripada
Kelab Sukan dan Kebajikan Majlis Daerah Kerian

kepada Encik Muhammad Azhar bin Zainal Abidin
13 Mac 2026

FEBRUARI 2026

Mesyuarat Agung Kelab Sukan dan Kebajikan MDK
3 Februari 2026

Program Bacaan Yaasin dan Perkongsian limu
6 Februari 2026

Fun Walk & Run
13 Februari 2026

Maijlis Penyampaian Sumbangan sempena Tahun
Baru Cina 2026
13 Februari 2026




APRIL 2026

Perlawanan Persahabatan Dart MDK vs MDPT
3 April 2026

Fun Walk & Run 2026
17 April 2026

Karnival Sukan PBT (MALA) siri 1/2026-acara
sukan dart

16 hingga 19 April 2026

Dewan Jubli Perak, Raub, Pahang

Sumbangan Persaraan - Anuar bin Ismail,
Pembantu Awam, Bahagian Pengurusan Sisa
Pepeial dan Pembersihan Awam, Maijlis Daerah
Kerian. Tarikh persaraan 2 April 2026.

MAC 2026

Sumbangan Persaraan - Encik Mohamad Said bin
Othman, Pembantu Khidmat Am H1, Jabatan
Perancangan Bandar dan Landskap, Maijlis
Daerah Kerian Cawangan Parit Buntar. Tarikh
persaraan

13 Mac 2026.

Program Khatam Al-Quran Kelab Sukan dan
Kebajikan MDK
17 Mac 2026

Sumbangan Baucar Hari Raya Aidilfitri kepada
staf cawangan MDK
17-18 Mac 2026

Sumbangan Kebaijikan daripada Kelab Sukan dan
Kebajikan MDK sempena Perayaan Hari Raya
Aidilfitri kepada pesara dan ahli kelab yang
sedang bercuti sakit/menerima rawatan.

18-19 Mac 2026



MEI 2026

Senamrobik/Zumba Jom Sihat Bersama
Komuniti
1 Mei 2026

Georgetown Half Marathon 2026 (21km)
10 Mei 2026

Tazkirah Aidiladha" Darah Atau Tagqwa
'Apa Sebenarnya Allah Nilai Dalam
Korban

22 Mei 2026

Program Ibadah Korban MDK
29 Mei 2026

JUN 2026

Program bacaan Yaasin dan perkongsianilmu
5Jun 2026

Program Senamrobik & Zumba
12Jun 2026

AL-FATIHAH & SALAM TAKZIAH

Warga Majlis Daerah Kerian merakamkan setinggi-tinggi
ucapan takziah kepada seluruh ahli keluarga atas

pemergian Allahyarham Amirudin bin Nyub. Allahyarham Q,
merupakan seorang kakitangan yang sangat berdedikasi a
dan cemerlang sepanjang perkhidmatan beliau di Majlis g
Daerah Kerian. RY AR

AMIRUDIN BIN NYUB
[ e £ -}

035

Semoga roh Allahyarham dicucuri rahmat, diampunkan
segala dosa, diterima segala amal kebajikan dan
ditempatkan dalam kalangan orang-orang yang beriman
dan beramal soleh. Aamin.

